
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 15/2009 – Woensdag 22 April 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1Sondag Onder die Kameelboom 

1Hoe is dit om vir iemand Pa te sê? 

2Aarde-dag 2009 

2Pannekoek Dag vir kankerpasiënte 

2Kerkbode soek ‘n redakteur 

2Lord prop us up... 

3Konferensie oor plattelandse bediening te Citrusdal 

3Boekies vir Damaraland-skool 

3Giggel 




	
	Sy verjaar…
· Leonie Oosthuizen (Koës): Maandag 27 Apr, 063-252705; wesselo@mtcmobile.com.na
Beroepe-nuus
· Charl van Schalkwyk (Leonard) het verlede week ’n beroep ontvang na Welkom-Noord.
· Fanie Schoeman (Keetmans) neem komen​de naweek afskeid van Keetmanshoop waar​na hulle na Augrabies verhuis.
Pinkster 2009
Die 2009-Pinksterreeks sal DV van 23 April beskikbaar wees by www.clf.co.za.



Sondag Onder die Kameelboom TC "Sondag Onder die Kameelboom" \f C \l "1"  
Wanneer mens negatief is, sien jy nie geleenthede raak nie! Stem jy saam? Luister Sondag na 'n gesprek hieroor Onder die Kameelboom! Die program saai om 12:00 oor die senders van Kanaal 7 uit – ’n radio-inisiatief van die NGKN. 
Na inhoud 
Hoe is dit om vir iemand Pa te sê? TC "Hoe is dit om vir iemand Pa te sê?" \f C \l "1" 
· Pikkie Hoffman (skdb@ngkn.com.na) 
Pikkie, Maatskaplike Werker by die KMR-Windhoek, het onlangs as deel van die Wildernisterapie Program met ’n groepie seuns in die Naukluft gaan stap. Die program is daarop gerig om aan kinders wat onder moeilike omstandighede leef, toerusting te gee om hulle omgewing beter te kan bestuur. Feldmuis het haar gevra om ’n paar stories van hoop te vertel oor hierdie program, waarvan sy die koördineerder is. Hierdie is die eerste dáárvan.
Hy is lank en nogal aantreklik. Hy hou van homself en wil graag gesien wees. Hy sê dit ook: “Dit was lekker om julle leier te gewees het, julle kan my maar weer kies, ek sal graag weer vir julle wil lei.” 
Hy staan met die rietstok soos ‘n koninklike septer in sy hand, sy leerhoed trots op sy kop, sy gesig straal dit uit: “Kom julle, volg my”. En iewers hoor ek saggies die wind fluister: Asseblief, sien my raak, ek het nodig om gesien te word, erkenning te kry, dat iemand my respekteer. 
Die vreemd groen van die andersins dor, bruin en geel woestyn laat my vir ‘n oomblik aan die grasheuwels van die Transkei dink. Daar waar hierdie jong man se wortels lê. Madiba se wêreld, Madiba se mense – Madiba die man van vrede. 
En hierdie jongman? Op dié oomblik in die woestyn, in die wildernis op soek na homself? Hy wat gister snikkend vra: “Kan enigeen van julle vir my sê hoe dit is om vir iemand Pa te sê?” 
Wat geskok sy kop laat sak en sy woorde hom in die steek laat, toe sy trane uitborrel by die sien, die verstáán van sy ware ‘boom’. Sy lewensboom, gevoelsboom … huilboom. 
Is hy tog die leier wat hy graag wil wees? 
Sy storie gee die ander moed om self oop te maak. Sy weerloosheid laat hulle hom vertrou. Sy selfversekerdheid laat hulle hom volg. “Ons groot broer!” Hy wat sê: “Ek het vergifnis geleer.” 
Hy? 
Hy wat weier om te vergewe, wat tweespalt en verdeeldheid in die groep veroorsaak, hy wat gesag uitdaag, hy wat nog tot op die laaste dag moet koes vir ‘n klip, groter as ‘n man se vuis? “Ek het geleer om te vergewe. Vergewe my.” 
My kop ruk by die hoor van die woorde – hoe kan juis hy dit sê? 
Maar ek weet die saad is geplant. Die Een wat laat groei is ook die Een wat vergewe. Sy genade is genoeg ook vir hierdie nuwe man van vrede.
Na inhoud
Aarde-dag 2009 TC "Aarde-dag 2009" \f C \l "1" 
· Anton Pienaar – oorgeneem uit Verskil van die Noordelike Sinode
[image: image7.emf]Woensdag 22 April is nie net verkiesingsdag vir Suid-Afrikaners nie, dit is ook internasionale Aarde-dag.   Aarde-dag is 39 jaar gelede die eerste keer in die begin van die Noordelike halfrond se lente gevier.  
Die gedagte was dat die mensdom ‘n fees moet vier uit dankbaarheid vir die aarde en al sy bewoners.  Namate wetenskaplikes begin waarsku het dat die aarde besig is om siek te word, onder andere weens klimaatverandering, het daar ‘n sorg-element bygekom.   Op Aarde-dag word mense gevra om ‘n eenvoudige gebed van dank vir die aarde te doen.  Maar ook om iets te doen wat sigbare versorging van die aarde is.  Rommel op te ruim, ‘n motorrit te kanseleer, water te bespaar of enige-iets wat tot voordeel van die aarde en sy bewoners kan wees.
Vir christene, wat oortuig is dat God die aarde vir die mensdom as woonplek gegee het, behoort dit maklik te wees om deel te word van Aarde-dag vieringe. 
Na inhoud
Pannekoek Dag vir kankerpasiënte TC "Pannekoek Dag vir kankerpasiënte" \f C \l "1" 
· Reinette Koegelenberg: Kankervereniging van Namibia (canwdh@africaonline.com.na) 
Die Kankervereniging van Namibië het op 29 Mei 2009 hulle jaarlikse Bokomo Pannekoek Dag. Daar is groot nood aan bakkers! 
Kan en wil jy help?
Skakel dan asseblief vir Reinette by 061-237740. Alle fondse word aangewend om kankerlyers in Namibië te help.
Na inhoud
Kerkbode soek ‘n redakteur TC "Kerkbode soek ‘n redakteur" \f C \l "1" 
Tydskriftemaatskappy, 'n divisie van Bybel-Media, wag aansoeke in vir die pos van Redakteur: Kerkbode, amptelike koerant van die NG Kerk. Dit is 'n voltydse betrekking wat op Wellington setel. Tyd kan wel gedeel word met Bybel-Media (bv boekeredakteur) en verwante kommunikasie​funksies vir die Algemene Sinode. Die posbekleër hoef nie noodwendig 'n gelegitimeerde van die kerk te wees nie, en moet verkieslik nie later nie as 1 Julie 2009 diens aanvaar. 
Posvereistes is by die Sinodale Kantoor in Windhoek beskikbaar.
Rig aansoeke, tesame met 'n bondige CV en dekkingsbrief waarin u aantoon hoe u aan die verlangde vereistes voldoen, nie later nie as 16:00 op 13 Mei 2009 in elektroniese formaat per e-pos aan: pieter@bmedia.co.za. Navrae kan per e-pos gerig word aan alvr@bmedia.co.za.
Na inhoud
Lord prop us up... TC "Lord prop us up..." \f C \l "1" 
· ‘Skies vir die Engels – maar dis tog mooi vir Feldmuis!
Every time I am asked to pray, I think of the old deacon who always prayed: 'Lord, prop us up on our leanin' side.'
After hearing him pray that prayer many times, someone asked him why he prayed that prayer so fervently. He answered: 'Well sir, you see, it's like this... I got an old barn out back. It's been there a long time;
It's withstood a lot of weather; It's gone through a lot of storms, and it's stood for many years.
It's still standing.
But one day I noticed it was leaning to one side a bit. So I went and got some pine poles and propped it up on its leaning side so it wouldn't fall.
Then I got to thinking about that and how much I was like that old barn. I've been around a long time. I've withstood a lot of life's storms. I've withstood a lot of bad weather in life. I've withstood a lot of
hard times. And I'm still standing too.
But I find myself leaning to one side from time to time, So I like to ask the Lord to prop us up on our leaning side, 'Cause I figure a lot of us get to leaning at times.
Sometimes we get to leaning toward anger, leaning toward bitterness, leaning toward hatred, leaning toward a lot of things that we shouldn't.
So we need to pray: 'Lord, prop us up on our leaning side, so we will stand straight and tall again, to Glorify the Lord.’
Na inhoud
Konferensie oor plattelandse bediening te Citrusdal TC "Konferensie oor plattelandse bediening te Citrusdal" \f C \l "1" 
[image: image8.emf]Die Cedarberg konferensie vir plattelandse gemeentes vind weer vanjaar op 9 en 10 Junie in Citrusdal plaas. Die plaaslike gemeentes van die VGK en NGK bied die konferensie in samewerking met Communitas aan. Soos verlede jaar sal die konferensie fokus op bediening in die platteland. Die tema is:  God is ons hoop! Sprekers en werkswinkel-aanbieders met ervaring van plattelandse bediening deel hulle insigte.  Die fokus is nie net gemeenteleiers nie, maar alle lidmate wat graag betrokke wil raak in die Koninkryk! Verlede jaar was konferensiegangers entoesiasties oor die nuwe energie wat hulle ontvang het vir hulle bediening in die gesellige atmosfeer en gasvryheid van die Citrusdal! Indien u meer inligting verlang oor die program en werkswinkels wat aangebied gaan word kan u gerus vir Johan Witbooi (VGK Citrusdal) kontak by +27 22-9212602 / +27 83 629 5067 of vir Danielle van Zyl (NGK Citrusdal) kontak by +27 22-921 2300 / +27 83 261 7650. 
Hulle sien uit daarna om u te ontvang in die Goue vallei!
Na inhoud
Boekies vir Damaraland-skool TC "Boekies vir Damaraland-skool" \f C \l "1" 
· Drikus Engelbrecht (ds) – Ned Herv Kerk Windhoek 
Het jy ou kinderboeke en tydskrifte wat in jou pad is by die huis? Stel dit dan beskikbaar vir die biblioteek van 'n skooltjie in Damaraland!
Die skool is in Bergsig en gaan tot graad10 (st 8). Enige storieboeke of skoolverwante boeke sal baie welkom wees – selfs ook tydskrifte vir blaai en take maak. Daar is ook n kleuterskooltjie wat baie bly sal 
wees vir enige opvoedkundige speelgoed. 
Alle ou skoolskryfboeke wat nie vol geskryf is nie, skryfpapier en ou inkleurpotlode en kryte sal ook met ope arms ontvang word. Hulle kry maar net 'n jaarlikse kwota skryfgoed van die staat af, en as dit klaar 
is, is dit klaar. 
Tans het hulle nie enige meubels in die biblioteek nie. So, as jy enige ou matte, bankies, beanbags of groot los kussings het wat nie gebruik word nie, hoe lyk dit, wil jy nie 'n skenking oorweeg nie? Selfs ou posters en mooi prente om die mure mee te versier sal ook welkom wees.
Ou skoolklere (van enige skool) sal hulle ook aantrek. Hulle dra enige kleur skoolklere. Party het nie skoolklere nie en kom dan maar met gewone klere, maar hulle is baie trots as hulle 'n skoolkleertjie kan besit!
Skakel met Maryna by 0812923402 om reëlings te tref rondom jou skenking. Die lorrie ry 1 Mei Damaraland toe.
Na inhoud
Giggel TC "Giggel" \f C \l "1" 
Die Ma ry met die twee kleintjies (3 en 5) in die kar. Die kinders is onhebbelik en sy raas en raas, maar hulle wil nie luister nie, wat nog van stilsit. Haar potjie kook oor en sy trek van die pad af, wiks die twee goed, sit hulle terug in die kar en sê: Nou wil ek nie weer ’n woord hoor nie!
Na so paar minute sê die seuntjie: "Mamma ek wil iets sê" Sy sê: "Net vinnig, want jy is veronderstel om stil te bly." Sê hy: "Ek wil net vir Mamma sê, Jesus gaan hiervan hoor!" (Dankie vir dié een, Emmie.)
Na inhoud
Met Feldstraat-liefde
Die Feldmuis
Kuier ook op ons webblad 

